
دیمانە: كارزان كانەبی

* ئاســتی یــاری تۆپــی دەســت لــە كوردســتان چۆن 
دەبینی؟

- ئاستی تۆپی دەست بە شێوەیەكی گشتی زۆر باش 
نییــە، ئەمــەش دەگەرێتــەوە بۆ ئەوەی كــە یانەكان وەكو 

پێویست لەگەڵ یاریزانەكان كارناكەن.
* ئەنجامدانــی پاڵەوانیەتیــی كــەم تــا چەنــد دەبێتــە 
هۆكار بۆ ئەوەی ئاستی ئەم یارییە بەرەوپێش نەچێت؟

- ئەگــەر بێتــو پاڵەوانیەتــی بــەردەوام بكرێتــەوە، ئەوە 
ئاســتی یاریزانــەكان بــەرز دەبێتەوە، لەبەر ئــەوە ئەوكات 
یاریــزان هەمــوو كات خەریكــی مەشــق و راهێنان دەبن، 
بۆیــە پێویســتە خولــی بــەردەوام بكرێتەوە، لــە ئەگەری 
نەكردنــەوەی خــول و پاڵەوانیەتیش بێگومان ئەمە نابێتە 

هۆكار بۆ پێشكەوتنی یارییەكە.
* پێــت باشــە چــی بكرێــت بــۆ ئــەوەی یــاری تۆپی 

دەستی كچان بەرەوپێش بچێت؟
- پــەرە بــە یاری تۆپی دەســت بدرێت، نەك تەنیا هەر 
بــە یــاری تۆپی پــێ، هەروەها یانەكان بەردەوام مەشــق 
بكەن، نەك تەنیا لە دوای پاڵەوانیەتی تیپەكان كۆتاییان 

پێ بێت و مەشقەكانیان رابگیرێت.
* گرفتی تۆپی دەست لە چیدا دەبینی؟

- گرفتی ســەرەكی ئەم یارییە ئەوەیە كەوا لە لایەنی 
مــاددی بە باشــی هاوكاری یانەكان ناكــەن، یانەكانیش 
كەمتەرخەمی ئەوەیان هەیە كەوا مەشــق بە یاریزانەكان 
ناكــەن، مــن وەكــو یاریزانێك هەمــوو كات ئامادەبووم لە 

هــەر شــوێنێك بێــت، مەشــق بكــەم، بەبێ هیــچ لایەنی 
داراییەك.

* لە چ یانەیەك گرێبەستت پێشكەش كراوە؟
- لە چەند یانەیەك گرێبەستم پێشكەش كراوە.

* بەنیــازی چیــت بــۆ داهاتــووی خــۆت وەكــو كچە 
یاریزانێك؟

- بە هیوای ئەوە بووم كە بتوانم ئاستێكی باشم هەبێت 
و خزمەتــی یانەكــەم بكــەم، بــەڵام بەبێ مەشــق ناتوانم 

هیواكەم بەدی بهێنم.
* لەگەڵ ئەوەی یانەكان پشت بە راهێنەر و یاریزانی 

بیانی ببەستن؟
- نەخێر، لەگەڵ ئەوە نیم پشــت ببەســتن بە یاریزانی 
بیانــی و ئەوانیــش وەك ئێمــە یاریزانــن، بــەڵام ئــەوان 
بــەردەوام مەشــق و راهێنان دەكــەن، بەهیوام ئێمەش وەكو 

ئەوان بەرنامەی درێژخایەنمان هەبێت بۆ وەرزش.
* داواكاری و پێشنیارت بۆ لایەنی بەرپرسی وەرزشی 

چییە؟
- پێشــنیارم ئەوەیــە كەوا بەرپرســان تەنیــا گرنگی بە 
یــاری تۆپــی پێ نەدەن و خزمەتی زیاتری یاری تۆپی 

دەستیش بكەن، نەوەك ئەم یارییە لە ناو بچێت. 
* خەونی وەرزشیت وەكو یاریزانێك چییە؟

- هیــوای گــەورەم ئەوەیــە هەڵبــژاردەی كوردســتان 
دابمەزرێ و خۆشم یەكێك بم لە یاریزانانی هەڵبژاردەكە، 
نەك هەڵبژاردەیەك دروســت بكەن، دواتر ناوی نەمێنێ. 

ساز فەرەیدون 
یاریزانی تۆپی دەستی یانەی هەولێر:

هیوای گەورەم ئەوەیە 
هەڵبژاردەی كوردستان  دابمەزرێ

یانەی وەرزشیی هەولێر یەكێكە لەو یانانەی كە زیاتر تایبەتە بە یارییەكانی كوڕان، مێژووی 
یانەكەش لە تۆپی دەست زێڕینە لەسەر ئاستی كوردستان، بەڵام تیپی تۆپی دەستی یانەكەش بۆ 
كچان ئێستا جارێكی دی دروستكراوەتەوەو پێشووتریش یانەی هەولێر لەو یارییە وەرزشییە یەكێك 
لە تیپە هەرە بەهێزەكانی سەر ئاستی هەرێمی كوردستان و عێراق بووە كە خاوەنی چەندین ئەنجامی 
شایستەیە، ئەمساڵیش كچە یاریزانانی یانەكە دووبارە بۆ خزمەتكردنی ناوی هەولێر گەڕاونەتەوە 
یانەكە، یەكێك لە یاریزانە بەتواناكانی یانەكەش كچە یاریزان ساز فەرەیدونە كە بە ساز كۆیی 
ناسراوەو لەدایكبووی ساڵی 1990ی شاری هەولێرە كە بە ئاستە بەرزەكەی هەموو لایەكی سەرسام 
كردووەو خاوەنی چەندین ئەنجامی شایستەیە لەگەڵ یانەكانی پێشووی لە هەردوو خولی نایابی 

تۆپی دەستی كوردستان و عێراق و لە یاری گۆڕەپان ومەیدانیش 
بۆ  پێشووتریش  كردووە،  پێشكەش  پێویستی  ئاستی 

قەڵای  هەولێر،  ئافرەتانی  یانەكانی  لە  هەریەك 
یاری  ئاڵا  هەولێر،  شورتە،  شەقلاوە،  توركمانی، 
كردووە، ئێستاش جارێكی دی لەگەڵ دروستكردنی 
هەولێر  یانەی  لەلایەن  دەستی  تۆپی  تیپی 
خزمەتكردنی  بە  درێژەدان  بۆ  یانەكە  گەڕاوەتەوە 
لە  ئێمەش  لە شاری هەولێر،  دەستی  تۆپی  یاری 

نزیكەوە چەند پرسیارێكمان ئاڕاستەی كردو ئەویش 
بەمجۆرە وەڵامی پرسیارەكانی گۆڤاری گوڵانی دایەوە.

بتوانــم  هەروەهــا خەونــی مــن ئەوەیــە كــەوا 
ئاســتێكی باش لەم یارییە پێشــكەش بكەم 

و هەوادارەكانم دڵخۆش بكەم. هیواخوازم 
ئاستی یاری تۆپی دەستی بەرەوپێش 

بچێت.
* لە هەڵبژاردەی تۆپی دەستی 

عێراق داواكراوی؟
- بەڵێ  داواكراوم.

* ئەگەر شــتێكت ماوە لە 
كۆتاییدا؟

بــۆ  ســوپاس  زۆر   -
گۆڤــاری گــوڵان كــە 
خزمەتــی بــە وەرزشــی 
لــە  كــردووە  ناوخــۆ 

بەســەركردنەوەی  رێگــەی 
شــارەكانی  لەســەرجەم  یاریزانــان 

كوردســتان، هیــوام ئەوەیــە كــەوا تۆپــی دەســتیش وەكو 
تۆپــی پــێ ببینم لە كوردســتان، بەهیوای ئەوەم لەگەڵ 
یانــەی هەولێــر كە بە بەردەوام بین لە مەشــقەكانمان كە 

تازە تیپەكە دروستكراوە.

خــۆزێ مۆرینیــۆی راهێنــەری یانــەی مانچســتەر یونایتد 
رەخنەی توند لەیانەی بایرن میونیخ دەگرێت.

مۆرینیۆی تەمەن )54( ساڵ لە لێدوانێكدا بۆ رۆژنامەی 
مانچســتەری ئێواران لەســەر ریناتۆ سانچێزی هاونیشتیمانی 

رەخنەی توندی لە یانەی بایرن میونیخ گرتووە.
لــە لێدوانەكەیــدا سپێشــەڵ وەن گوتی: ســانچێز یاریزانێكی 
بەهــرەدارەو ســتەمی لێدەكرێــت بــەوەی وەك یاریزانــی یەدەگ 

مامەڵەی لەگەڵ دەكرێت .
راهێنــەری شــەیتانە ســورەكان راشــیگەیاندووە ئەنجامدانــی 

یەكێتیــی تۆپــی پێــی ئەوروپــا ریزبەندی نوێــی یانەكانی 
ئەوروپــای بڵاوكــردەوە كــە یانــەی ریاڵ مەدرید پێشــەنگە و 

سێ یانەی ئیسپانی تریش لە ریزی دە یەكەمە كەدان.
بەپێی ریزبەندیەكە، كە پێنج وەرزی رابردوو لەگەڵ وەرزی 
ئەمســاڵ ئەژماركــراوە یانــەی ریاڵ مەدریــد بەكۆكردنەوەی 
)166.371( خاڵ پێشــەنگی ریزبەندیەكەی گرتووەو یانەی 

بایرن میونیخ بە )154.842( خاڵ لەپلەی دووەمدایە .
هاوكات یانەی بەرشلۆنە لەپلەی سێیەمی ریزبەندیەكەدایە 
و هەرچــی یانەكانــی ئەتلەتیكۆ مەدرید و یۆڤانتۆسیشــە لە 

پلەكانی چوارەم و پێنجەمدا دەبینرێن .
ریزبەندی یەكەم تا پێنجەم باشترین یانەی ئەوروپا لە پێنج 

فرانــك لامپــاردی ئەفســانەی پێشــووی یانەی چێڵســی نهێنییــەك ئاشــكرا دەكات و رایدەگەیەنێت 
گرێبەستی یانەكانی بەرشلۆنە و ریاڵ مەدریدی رەتكردۆتەوە.

لە لێدوانێكدا بۆ رۆژنامەی ئاســی ئیســپانی لامپارد گوتی: ئەو كاتەی بەدرێســی چێڵسییەوە 
یاریــم دەكــرد زیــاد لەجارێــك یانەكانــی بەرشــلۆنە و ریاڵ مەدریــدی ئیســپانی و ئینتەرمیلانی 

ئیتاڵی گرێبەستیان پێشكەشكردوە.
لامپارد راشیگەیاندووە هەرگیز نزیك نەبووە لەوەی واژۆ لەسەر گرێبەست هیچ یەكێك لەو 

یانانە بكات و هەموو كات یاریكردنی بەدرێسی بلوزەوە بە گرنگتر زانیوە.
لــە كۆتایــی لێدوانەكەیــدا لامپــارد گوتــی: لەگواســتنەوەی زســتانەی ئەمســاڵدا یانــەی 
ســوانزی ســیتی خواســتی خۆیان ئاشكراكرد تاوەكو درێســی یانەكەیان بپۆشم، بەڵام كاتێك 

تەمەن 38 ساڵە ئارەزووم نەكرد تاقیكردنەوەیەكی نوێ ئەنجامبدەم .

ساڵی رابردوودا بەم جۆرەیە :
1- ریاڵ مەدریدی ئیسپانی )166.371( خاڵ.

2- بایرن میونیخ ئەڵمانی )154.842( خاڵ.

3- بەرشلۆنەی ئیسپانی )150.371( خاڵ .
4- ئەتلەتیكۆ مەدریدی ئیسپانی )136.371( خاڵ.

5- یۆڤانتۆسی ئیتاڵی )131.366( خاڵ .
وەرزی  یانەكانــی  باشــترین  ریزبەنــدی  بەپێــی  هــاوكات 
ئەمســاڵیش یانەی یۆڤانتۆســی ئیتاڵی لە پلەی یەكەمدایە 

و ریــاڵ مەدریدیــش دووەمــە، هەریەكە لــە یانەكانی 
ئەتلەتیكــۆ مەدریــد و بەرشــلۆنە و بایــرن میونیــخ 

پلەكانی سێیەم تا پێنجەمیان گرتووە.

گرێبەست بە بەهای )35( ملیۆن یۆرۆ و دانیشاندنی لەسەر 
كورسی یەدەگ كارێكی هەڵەیە .

بەپێــی هەواڵێكــی پێگــەی )ترانســڤێر ماركێــت( ریناتۆ لە 
وەرزی ئەمســاڵدا تەنیــا بــۆ مــاوەی )800( خولــەك درێســی 

یانەكەی هەرێمی باڤاریای پۆشیوە.
هاوینی ســاڵی رابردوو یانەی بایرن میونیخ بە گرێبەســتێك 
كەبەهاكــەی )35( ملیــۆن یــۆرۆ بــوو گرێبەســتی لەگــەڵ 
ریكاردۆ سانچێزی یاریزانی هەڵبژاردەی پورتوگالدا ئەنجامدا 

و گرێبەستەكەی نێوانیشیان تا هاوینی ساڵی )2021(ـە.

مۆرینیۆ رەخنەی توند لە یانەی 
بایرن میونشن دەگرێت

ڕیزبەندی یانەكانی ئەوروپا ئاشكرا كرا

لامپارد نهێنییەك لەسەر بەرشلۆنە و 
ریاڵ مەدرید ئاشكرا دەكات

لە شاری دهۆك بۆ ماوەی پێنج رۆژ یارییەكانی خولی فوتساڵی پەروەردەكانی سەر ئاستی هەرێمی كوردستان 
بــەردەوام بــوو، دوای چەندیــن كێبڕكێ لە یارییەكانی خولەكە هەردوو تیپی پەروەردەكانی )ئاكرێ  
و كەركــووك( گەیشــتنە یــاری كۆتایــی، لــە یــاری كۆتاییشــدا بــە ئامادەبوونــی هەریەك لە 
مامۆســتا بەكر كەریم بەڕێوەبەری گشــتی چالاكیی وەرزشــی و هونەر و مامۆستا عومەر 
بەڕێوەبەری گشتی پەروەردەی دهۆك و ژمارەیەك هاندەرانی وەرزشیی لە یارییەكی ئاست 
بــەرزدا هــەردوو تیپ رووبەڕوویەكتری بوونەوە، لەم یارییەشــدا یاریزانانی هەردوو پەروەردە 
هــەر لەســەرەتای یارییەكــە و هەوادارانــی وەرزشــیان بــە خۆیــان ســەرقاڵ كردبــوو بەهۆی 
ئاســتی بەرزیان لە یارییەكە لەماوەی ئاســایی یارییەكە هەردوو تیپ بە دوو گۆڵ یەكســان 
بــوون و دواتریــش پەنایــان بــۆ گێمــی ســێ یەم و چوارەمی زیادكــراو برد، بــەڵام نەیانتوانی 
ئەنجامــی یارییەكــە لــە ســوودی خۆیان كۆتایــی پێبهێنن، بۆیە پەنایــان بردە بەر 
لێدانــی ســزای یەكلاكــەرەوە، لە ئەنجامیشــدا پەروەردەی ئاكــرێ  یارییەكەی 
بــە ئەنجامی)3-2(گــۆڵ بــردەوە و بــووە پاڵەوانــی خولــی پەروەردەكانــی 
ســەر ئاســتی هەرێمــی كوردســتان، هەریەك لــە پەروەردەكانــی كەركووك 
و پــەروەردەی دەوروبــەری هەولێریش پلەی دووەم و ســێیەمی خولەكەیان 
دەستەبەر كردو لەلایەن بەرپرسانی ئامادەبووش خەڵات و دیاری بەسەر 

یاریزانان و تیپە سەركەوتووەكان دابەشكرا.

دیار رەحمان یاریزانی 
یانەی نەفتی وەست: چاوم 

لە ئەنجامی گەورەیە

پەروەردەی ئاكرێ  بووە پاڵەوانی پەروەردەكانی هەرێم

یانــەی وەرزشــی هەولێــر بــە كشــانەوەی لە خولــی نایابی 
یانەكانی عێراقی كۆمەڵێك لە ئەستێرە كوردەكانی شارەكەی 
پێشــكەش بــە یانەكانــی عێراقی كــرد، ئەوانیش هــەر یەكەو 
یانەیەكی لە خولی عێراقی هەڵبژارد، یەكێك لەم یاریزانانەش 
كــە چەندیــن ئەنجامی بەدەســتهێناوە لەگەڵ یانــەی هەولێر 
ــە كە  لــە خولــی عێــراق و خولــی كوردســتان دیــار رەحمــان ـ
بــە گرێبەســتێك پێوەنــدی بــە یانــەی نەفتی وەســت كردووە، 
لــە بارەی چوونیشــی بــۆ یانەی نەفتی وەســت دیار رەحمان 
بــۆ گۆڤــاری گــوڵان گوتی: كشــانەوەی یانــەی هەولێر لە 
خولی نایابی عێراقی ناچاری كردین كە من و كۆمەڵێك لە 
یاریزانانی یانەكە بەفەرمی ریزی یانەی هەولێر جێ بهێڵین، 
بۆیــە بــۆ بەردەوامبوونمــان لە خولی عێــراق و بەرزكردنەوەی 
ئاســتی خۆمــان پێوەندیمــان بــە تیپەكانــی تری عێــراق كرد، 

منیش هەر چەندە گرێبەستی زۆرم بۆ هاتبوو، بەڵام یانەی 
نەفتــی وەســتم پێباشــبوو بۆیە بەفەرمی لەگــەڵ ئەم یانەیە 
رێكەوتوووم.  دیار گوتیشــی: ئێســتا لەگەڵ یانەی نەفتی 
وەست ئاسوودەم و لە یارییەكانیش وەكو پێویست یاری دەكەم 
و دەمــەوێ لــە رێــگای ئــەو یانەیەش چەندین دەســتكەوتی 
تــری وەرزشــیی بەدەســتبهێنم بــۆ خۆم، هاندەرانــی یانەكەش 
ئەوپــەڕی رێزمــان دەگــرن. لەبــارەی خولــی كوردســتانیش 
دیــار گوتی:خولێكــی گەورەیــە و هەمیشــە بیرم لای خولی 
كوردســتانە، چونكە مــن لەوێوە دەركەوتــووم، بۆیە بەهیوای 
ئــەوەم رۆژێك لــە رۆژان بگەڕێمەوە یانەی هەولێرو خزمەتی 
خولی كوردســتانیش بكەم، بەهیوای ئەوەشــم لە وەرزی نوێ  
یانــەی هەولێــر بە بەهێزییەوە بگەڕێتــەوە نێو خولی عێراق و 

ئەنجامی باشی هەبێت.

زریان عەتار و سۆزی دڵشاد و راهێنەرەكەیان بە گرێبەستێك لە یانەی 
نەورۆزی شاری سلێمانییەوە پێوەندییان بە تیپی پاسكیلسواری یانەی 
)عەفــەك(ی شــاری دیوانییــە كــردو بۆ ئــەوەی لــە پاڵەوانیەتیەكانی 
عێراقــی بــە نــاوی ئەوانــەوە یــاری لە خولی عێــراق بكــەن، یانەكانی 
باشوورو ناوەڕاستی عێراقیش لە ئێستادا بەهۆی قەیرانی داراییەوە كە 
هەرێمی كوردســتانی گرتۆتەوە، چاویان لەســەر تواناكانی كچ و كوڕە 

یاریزانانــی یارییــە جۆراوجۆرەكانــی هەرێمــی كوردســتانە و لە ئێستاشــدا 
یانەی عفك جگە لەم دوو یاریزانە كوردە گرێبەستیان لەگەڵ كچە یاریزانێكی 
وڵاتــی ســووریاش كــردووە، لە بــارەی چوونی ئەم دوو كچــە یاریزانەش بۆ 

یانەیەكــی باشــووری عێــراق زریان عەتار بۆ گۆڤــاری گوڵان گوتی: 
»ئێمە زۆر حەزمان دەكرد خزمەتی یانەی نەورۆز بكەین كە ئەوان 

هــۆكاری دروســتبوونی ئێمەن، بەڵام لەســەر داواكاری خۆمان 
و لەســەر رەزامەنــدی ئــەوان ئــەو كاتە ئێمــە بەفەرمی تەنیا 
بۆ یەك وەرز گرێبەســتمان لەگەڵ تیپی عەفەك لە شــاری 
دیوانییــە مۆركــردووەو لــە یارییەكانیــش بە نــاوی ئەوانەوە 
یاری دەكەین. لەبارەی گەڕانەوەیان بۆ كوردستانیش زریان 
گوتــی: ئەمســاڵیش كە پاڵەوانیەتییــەكان تەواو بێت، ئێمە 
دەگەڕێینەوە هەرێمی كوردستان یاری بۆ تیپەكەی خۆمان 
دەكەین، هۆكاری رۆیشتنی یاریزانانی كوردیش بۆ كەمی 

خول و پاڵەوانیەتی دەگەڕێتەوە لە هەرێمی كوردستان. 

دووكچە یاریزانی كورد 
لە سلێمانییەوە دەچنە دیوانییە

